
ᓈᓴᐅᑎᓕᒃ 8 
 

ᒪᓕᒐᓕᐅᖅᑎᓄᑦ ᐱᖁᔭᓕᐅᕈᑏᑦ ᐋᖅᑭᒋᐊᕈᑕᐅᓂᖏᓐᓄᑦ ᐱᖁᔭᖅ 
(ᐊᖏᕈᑕᐅᔪᖅ ᒪᐃ 5, 2005) 

 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 

ᑖᓐᓇ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᐱᖁᔭᖅ 
 
1. (1) ᑖᓐᓇ ᐃᓚᖓ ᐋᖅᑭᒋᐊᖅᓯᔾᔪᑕᐅᕗᖅ ᑖᓐᓇ ᓱᓕᑦᑎᐊᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᐱᖁᔭᕐᒥᒃ. 
 

(2) ᐃᓚᒍᑕᖓ 24(2)-ᒦᑦᑐᑦ ᐊᑐᕈᓐᓃᖅᑎᐅᕗᑦ ᐊᒻᒪᓗ ᐅᑯᓄᖓ 
ᐃᓇᖏᖅᑕᐅᓪᓗᑎᒃ: 
 
ᓱᓕᑦᑎᐊᕈᓐᓇᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᑉ ᐱᓕᕆᐊᒃᓴᖏᑦ 
 (2) ᑖᓐᓇ ᓱᓕᑦᑎᐊᕈᓐᓇᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᔪᖅ 
ᐱᓕᕆᐊᖃᖅᐸᖕᓂᐊᖅᐳᖅ ᐱᔭᒃᓴᒃᓴᖏᑦ ᓇᓗᓇᐃᖅᑕᐅᓯᒪᓂᖏᑦ ᑕᕝᕙᓂ ᐱᖁᔭᒥ ᒪᓕᒡᓗᒋᑦ 
ᐊᒻᒪᓗ ᐊᓯᖏᑦ ᐱᖁᔭᓂ ᓇᓗᓇᐃᖅᑕᐅᓯᒪᔪᑦ ᐱᔭᒃᓴᒪᐅᑎᖏᑦ ᒪᓕᖕᓗᓂᒋᑦ. 
 
ᐊᓯᒃᑲᓐᓂᖏᑦ ᐱᔭᒃᓴᒃᓴᖏᑦ 
 (2.1) ᑖᓐᓇ ᓱᓕᑦᑎᐊᕈᓐᓇᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᐅᔪᖅ 
ᐱᓕᕆᐊᕆᔭᕆᐊᖃᕋᓱᒋᔭᓂ ᐊᑐᕐᓗᓂᐅᒃ ᐱᓕᕆᖃᑦᑕᕈᓐᓇᖅᑐᖅ ᓈᒻᒪᒐᓱᒋᔭᓂ ᒪᓕᒡᓗᒍ 
ᐱᖁᔭᐅᓂᓂ ᒪᓕᒐᓕᐅᖅᑎᓄᑦ ᐅᕝᕙᓘᓐᓃᑦ ᑖᒃᑯᓄᖓ ᑲᑎᒪᔨᓄᑦ ᒥᐊᓂᖅᓯᔨᓂᒃ 
ᓱᓇᒃᑯᑖᓕᕆᓂᕐᒧᓪᓗ ᒪᓕᒡᓗᒋᑦ. 
 

(3) ᐃᓚᒍᑕᖓᓂ 30(1)-ᒦᑦᑐᑦ ᐋᖅᑭᒋᐊᖅᑕᐅᔪᖅ ᐃᓚᔭᐅᓪᓗᓂ "ᐅᕝᕙᓘᓐᓃᑦ 
ᐊᓯᖏᓐᓄᑦ ᐱᖁᔭᓄᑦ" ᑭᖑᓂᐊᒍᑦ "ᐊᑖᓂ ᑕᕝᕙᓂ ᐱᖁᔭᒥ. 
 

(4) ᐃᓚᒍᑕᖓᓂ 30(2)-ᒦᑦᑐᑦ ᐋᖅᑭᒋᐊᖅᑕᐅᕗᖅ ᐃᓚᔭᐅᓪᓗᓂ "ᐊᑖᓂ ᑖᔅᓱᒪ 
ᐱᖁᔭᒥ ᐅᕝᕙᓘᓐᓃᑦ ᐊᓯᖏᓐᓂ ᐱᖁᔭᓂᑦ" ᑭᖑᓂᐊᒍᑦ "ᓱᓕᑦᑎᐊᕈᓐᓇᕐᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒪᔨᒧᑦ". 

 
 (5) ᑖᓐᓇ ᐃᓚᖓ ᐃᓱᒪᒋᔭᐅᕗᖅ ᐊᑐᓕᖅᑎᒥᓂᐅᔮᕐᓗᒍ ᔪᓚᐃ 1, 2001-ᒥ. 
 

ᒪᓕᒐᓕᐅᖅᑏᑦ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ ᐱᖁᔭᖓᑦ 
 
2. (1) ᑖᓐᓇ ᐃᓚᖓ ᐋᖅᑭᒋᐊᕈᑕᐅᕗᖅ ᑖᔅᓱᒥᖓ ᒪᓕᒐᓕᐅᖅᑏᑦ ᐊᒻᒪᓗ ᐊᐅᓚᑦᑎᔩᑦ 
ᑲᑎᒪᔨᖏᑕ ᐱᖁᔭᖓᓐᓂᒃ.  

(2) ᐃᓚᒍᑕᖓ 6(3)-ᒦᑦᑐᑦ ᐊᑐᕈᓐᓃᖅᑎᑕᐅᕗᑦ ᐊᒻᒪ ᐅᑯᓄᖓ ᐃᓇᖏᖅᑕᐅᓪᓗᑎᒃ: 

ᑲᑎᒪᓂᖅ 
(3) ᒪᓕᒃᑐᒍ ᐃᓚᖓ 18 ᓄᓇᕗᒧᑦ ᒪᓕᒐᐅᑉ (ᑲᓇᑕ), ᒪᓕᒐᓕᐅᖅᑎᑦ ᑲᑎᒪᖃᑦᑕᕋᔭᖅᐳᑦ 

ᐊᑕᐅᓯᐊᓪᓚᑐᕐᓗᑎᒃ 12-ᑕᒫᑦ ᑕᖅᑭᑦ. 
 
(3) ᐃᓚᖓ 56 ᐊᑐᕈᓐᓃᖅᑎᑕᐅᕗᖅ. 
 
(4) ᐅᓇ ᐃᓚᓕᐅᔾᔭᐅᕗᖅ ᑭᖑᓂᖓᓄᑦ ᐃᓚᖓᑕ 58: 

 
ᖃᓄᐃᑦᑑᓂᖓ ᐊᒻᒪ ᐱᔾᔪᓯᖅ ᐊᖏᕐᓂᕐᒧᑦ 
58.1. ᐊᖏᕐᓂᖅ ᐱᖁᔭᒃᓴᒥᒃ ᑲᔪᓯᑎᑕᐅᓯᒪᔪᒥᒃ ᒪᓕᒐᓕᐅᕐᕕᐊᓄᑦ ᓄᓇᕘᑉ 
ᐊᑎᓕᐅᖅᓯᒪᔪᓐᓇᖅᐳᖅ, ᑲᑎᒪᓂᖓᓐᓂ ᒪᓕᒐᓕᐅᖅᑎᑦ ᑲᔪᓯᑎᑕᐅᕕᒋᔭᒥᓂᖓᑕ ᐱᖁᔭᒃᓴᐅᑉ, 

(ᐃ) ᒪᓕᒐᓕᐅᕐᕕᒻᒥ; ᐅᕝᕙᓘᓐᓃᑦ 
(ᐱ) ᑎᑎᕋᖅᓯᒪᔪᒃᑯᑦ ᓱᓕᓂᕋᕈᑎᒃᑯᑦ. 

 
ᑕᐅᑐᓐᓂᖅ ᐊᖏᕐᓂᕐᒥᒃ 
58.2. (1) ᐊᑎᓕᐅᖅᑕᐅᓂᖓ ᐊᖏᕐᓂᐅᑉ ᑎᑎᕋᖅᓯᒪᔪᒃᑯᑦ ᓱᓕᓂᕋᕈᑎᒃᑯᑦ 
ᑕᐅᑐᒃᑕᐅᔭᕆᐊᖃᕋᔭᖅᐳᖅ ᐊᑕᐅᓯᕐᒧᑦ ᐊᒥᓱᒃᑲᓂᕐᓄᓪᓘᓐᓃᑦ ᐃᓄᓐᓄᑦ ᑕᐃᔭᐅᓯᒪᔪᓄᑦ 
ᑎᑎᕋᖅᑎᒧᑦ. 
 
ᑭᑭᑦᑎᓂᖅ 
 (2) ᐊᖏᕐᓂᕐᒥᒃ ᐊᑐᓐᖏᑐᖅᑕᖃᕈᓐᓇᓐᖏᓚᖅ ᐃᓚᒍᑕᐅᑉ (1) 
ᒪᓕᒃᑕᐅᓐᖏᓐᓂᑐᐊᖓᓄᑦ. 
 
ᑐᓴᖅᑎᑦᑎᓂᖅ ᒪᓕᒐᓕᐅᕐᕕᒻᒥ 
58.3. ᒪᓕᒐᓕᐅᕐᕕᒃ ᑐᓴᐅᖅᑎᑕᐅᒐᔭᖅᐳᖅ ᑎᑎᕋᖅᓯᒪᔪᒥᒃ ᓱᓕᓂᕋᕈᒥᒃ ᐊᖏᕐᓂᕐᒧᑦ 
ᐅᖃᖅᑎᖓᓐᓄᑦ ᒪᓕᒐᓕᐅᖅᑎᑦ ᐅᕝᕙᓘᓐᓃᑦ ᐃᓄᒻᒧᑦ ᑭᖑᕝᕕᐅᑎᓯᒪᔪᒧᑦ ᐅᖃᖅᑎᒧᑦ. 
 
ᐅᓪᓗᖓ ᐊᖏᕐᓂᐅᑉ 
58.4. ᐊᖏᕐᓂᖅ ᐊᑎᓕᐅᖅᑕᐅᑎᓪᓗᒍ ᑎᑎᕋᖅᓯᒪᔪᒃᑯᑦ ᓱᓕᓂᕋᕈᑎᒃᑯᑦ, ᑖᓐᓇ ᒪᓕᒐᖅ 
ᐃᓱᒪᒋᔭᐅᕗᖅ ᐊᖏᖅᑕᐅᓯᒪᔫᔮᕐᓗᒍ ᐅᓪᓗᖓᓂ ᒪᓕᒐᓕᐅᖅᑎᑦ ᑐᓴᖅᑎᑕᐅᕕᖏᑕ 
ᓱᓕᓂᕋᕈᑎᒥᒃ. 
 
ᓱᓕᓂᕋᕈᑦ ᒪᓕᒐᖅᑎᒎᖓᓗᓂ ᐱᓕᕆᔾᔪᑕᐅᓐᖏᑦᑐᖅ 
58.5. ᑎᑎᕋᖅᓯᒪᔪᖅ ᓱᓕᓂᕋᕈᑦ ᐊᖏᕐᓂᕐᒧᑦ ᒪᓕᒐᖅᑎᒎᖓᓗᓂ ᐱᓕᕆᔾᔪᑕᐅᓐᖏᓚᖅ 
ᐱᔾᔪᑎᒋᓪᓗᒍ ᒪᓕᒐᖅᑎᒎᖓᔪᓄᑦ ᐱᓕᕆᔾᔪᑎᓄᑦ ᒪᓕᒐᖅ. 

ᒪᓕᒐᓕᐅᕐᕕᖕᒥ ᓄᖅᑲᕕᓕᖅᑎᓪᓗᒋᑦ ᑮᓇᐅᔭᖅᑖᕆᔭᐅᕙᒃᑐᓄᑦ ᐱᖁᔭᖅ 
 

3. (1) ᑖᓐᓇ ᐃᓚᖓ ᐋᖅᑭᒋᐊᖅᓯᕗᖅ ᑖᔅᓱᒥᖓ ᒪᓕᒐᓕᐅᕐᕕᖕᒥ ᓄᖅᑲᕕᓕᖅᑎᓪᓗᒋᑦ 
ᑮᓇᐅᔭᖅᑖᕆᔭᐅᕙᒃᑐᓄᑦ ᐱᖁᔭᕐᒥᒃ. 
 

(2) ᑎᑎᕋᖅᓯᒪᔪᑦ (ᐃ)-ᒥ (ᐱ)-ᒥᓗ ᑖᒃᑯᐊ ᑐᑭᖏᑦ "ᓄᑕᕋᖅ" ᐃᓚᖓ 1-ᒦᑦᑐᑦ 
ᐊᑐᕈᓐᓃᖅᑎᑕᐅᕗᑦ ᐊᒻᒪ ᐅᑯᓂᖓᖔᖅ ᐅᑯᓂᖓᖔᖅ  

ᐅᑯᓂᖓᖔᖅ  
(ᐃ) 19 ᑐᖔᓂ ᐅᑭᐅᖃᕈᓂ ᓯᕗᓂᐊᒍᑦ ᐃᓱᓕᕝᕕᒃᓴᐅᑉ ᑏᓯᑉᐱᕆ 31-ᒥᑦ 

ᐅᓪᓗᖅᓯᐅᑎᑦ ᐊᕐᕌᒍᒨᖓᔪᑦ ᒪᓕᒡᓗᒋᑦ ᑲᑎᒪᔨᐅᖃᑕᐅᔪᖅ 
ᑲᑎᒪᔨᐅᓂᑯᓘᓐᓃᑦ ᐃᓅᔪᓐᓃᕐᓂᖅᐸᑦ; ᐅᕝᕙᓘᓐᓃᑦ 

(ᐱ) 19-ᓂᒃ ᐅᑭᐅᖃᓕᕐᓗᓂ ᐅᑭᐅᖃᕐᓂᐊᓕᕈᓂᓘᓐᓃᑦ ᑭᓯᐊᓂ 25 ᑐᖔᓂ 
ᐅᑭᐅᖃᕐᓗᓂ ᐃᒡᓗᒥᐅᖃᑎᒋᖏᓪᓗᓂᐅᒃ ᐊᒻᒪᓗ ᐃᓕᓐᓂᐊᕐᓗᓂ 
ᐃᓕᓐᓂᐊᕐᕕᐊᓗᖕᒥ ᓯᓚᑦᑐᖅᓴᕐᕕᖕᒥᓘᓐᓃᑦ, ᐃᓕᓐᓂᐊᖏᓐᓇᕐᓂᕈᓂ 
ᓄᖅᑲᓚᐅᖅᓯᒪᖏᓪᓗᓂ ᑕᐃᒪᓐᖓᓂᑦ 19-ᓂᒃ ᐅᑭᐅᖅᑖᓚᐅᖅᓯᒪᒐᒥᓂᑦ, 
ᐅᕝᕙᓘᓐᓃᑦ ᑕᐃᒪᓐᖓᓂᑦ ᐃᓅᔪᓐᓃᓚᐅᖅᑎᓪᓗᒍ ᑲᑎᒪᔨᐅᔪᖅ 
ᑲᑎᒪᔨᐅᓂᑯᓘᓐᓃᑦ, ᓇᓪᓕᐊᑐᐃᓐᓇᖅ ᑭᖑᓂᖔᖓᒍᑦ ᐊᑐᕐᓂᖅᐸᑕ. 

 
(3) ᑎᑎᕋᖅᓯᒪᔪᓂ 15(4)(ᐃ)-ᒥ ᖁᔭᓈᖅᑕᐅᕗᑦ ᐊᒻᒪᓗ ᐅᑯᓂᖓᖔᖅ 

ᑭᖑᕝᕕᖅᑕᐅᓪᓗᑎᒃ: 
 

(ᐃ) ᑏᓯᑉᐱᕆ 31, ᐅᓪᓗᖅᓯᐅᑎᑦ ᐊᕐᕌᒍᒥ ᒪᓕᒡᓗᒋᑦ ᑖᓐᓇ ᓄᑕᕋᖅ 18-ᓂᒃ 
ᐅᑭᐅᖅᑖᕐᓂᖅᐸᑦ; 

 
(4) ᑎᑎᕋᖅᓯᒪᔪᑦ 22(ᒋ)-ᒦᑦᑐᑦ ᐋᖅᑭᒋᐊᖅᑕᐅᕗᑦ ᐲᖅᑕᐅᓪᓗᓂ "ᑕᑕᑎᕆᐊᓕᖕᓂᒃ 

ᑐᓂᓯᓂᖅ"ᓚᓯᒪᔪᖅ ᐊᒻᒪᓗ ᑭᖑᕝᕕᕐᓗᒍ ᐆᒥᖓᖔᖅ "ᑕᑕᑎᕆᐊᓕᖕᓂᒃ ᐊᑐᕆᐊᖃᖅᑐᓂᒃ 
ᓈᓚᑦᑎᐊᕐᓂᖅ"-ᒥᒃ. 

 
 (5) ᐃᓚᕈᑕᖏᓐᓂ (2)-ᒥ (3)-ᒥᓗ ᑎᑎᕋᖅᓯᒪᔪᑦ ᑖᒃᑯᐊ 
ᐱᖁᔭᓐᖑᖅᑎᑕᐅᓂᕋᖅᓯᒪᕗᑦ ᐄᑉᐳᕈ 1, 1999-ᒥ. 
 
ᒪᓕᒐᓕᐅᕐᕕᖕᒥ ᓄᖅᑲᕕᓕᖅᑐᓄᑦ ᑮᓇᐅᔭᖅᑖᕆᐅᔭᕙᒃᑐᓄᑦ ᐃᓚᒋᐊᕈᑎᖏᓐᓄᑦ ᐱᖁᔭᖅ 
4. (1) ᑖᓐᓇ ᐃᓚᖓ ᐋᖅᑭᒋᐊᖅᓯᔾᔪᑕᐅᕗᖅ ᒪᓕᒐᓕᐅᕐᕕᖕᒥ ᓄᖅᑲᕕᓕᖅᑐᓄᑦ 
ᑮᓇᐅᔭᖅᑖᕆᐅᔭᕙᒃᑐᓄᑦ ᐃᓚᒋᐊᕈᑎᖏᓐᓄᑦ ᐱᖁᔭᕐᒥᒃ.  
 

(2) ᑎᑎᕋᖅᓯᒪᔪᑦ (ᐃ)-ᒥ (ᐱ)-ᒥᓗ ᑐᑭᖓ "ᓄᑕᕋᐅᑉ" ᐃᓚᖓ 1-ᒦᑦᑐᑦ 
ᖁᔭᓈᖅᑕᐅᕗᑦ ᐊᒻᒪᓗ ᐅᑯᓂᖓᖔᖅ ᑭᖑᕝᕕᖅᑕᐅᓪᓗᑎᒃ: 

 
(ᐃ) 19 ᑐᖔᓂ ᐅᑭᐅᖃᕈᓂ ᓯᕗᓂᐊᒍᑦ ᐃᓱᓕᕝᕕᒃᓴᐅᑉ ᑏᓯᑉᐱᕆ 31-ᒥᑦ 

ᐅᓪᓗᖅᓯᐅᑎᑦ ᐊᕐᕌᒍᒨᖓᔪᑦ ᒪᓕᒡᓗᒋᑦ ᑲᑎᒪᔨᐅᖃᑕᐅᔪᖅ 
ᑲᑎᒪᔨᐅᓂᑯᓘᓐᓃᑦ ᐃᓅᔪᓐᓃᕐᓂᖅᐸᑦ; ᐅᕝᕙᓘᓐᓃᑦ 



ᒪᓕᒐᓕᐅᖅᑎᓄᑦ ᐱᖁᔭᓕᐅᕈᑏᑦ ᐋᖅᑭᒋᐊᕈᑕᐅᓂᖏᓐᓄᑦ ᐱᖁᔭᖅ 

(ᐱ) 19-ᓂᒃ ᐅᑭᐅᖃᓕᕐᓗᓂ ᐅᑭᐅᖃᕐᓂᐊᓕᕈᓂᓘᓐᓃᑦ ᑭᓯᐊᓂ 25 ᑐᖔᓂ 
ᐅᑭᐅᖃᕐᓗᓂ ᐃᒡᓗᒥᐅᖃᑎᒋᖏᓪᓗᓂᐅᒃ ᐊᒻᒪᓗ ᐃᓕᓐᓂᐊᕐᓗᓂ 
ᐃᓕᓐᓂᐊᕐᕕᐊᓗᖕᒥ ᓯᓚᑦᑐᖅᓴᕐᕕᖕᒥᓘᓐᓃᑦ, ᐃᓕᓐᓂᐊᖏᓐᓇᕐᓂᕈᓂ 
ᓄᖅᑲᓚᐅᖅᓯᒪᖏᓪᓗᓂ ᑕᐃᒪᓐᖓᓂᑦ 19-ᓂᒃ ᐅᑭᐅᖅᑖᓚᐅᖅᓯᒪᒐᒥᓂᑦ, 
ᐅᕝᕙᓘᓐᓃᑦ ᑕᐃᒪᓐᖓᓂᑦ ᐃᓅᔪᓐᓃᓚᐅᖅᑎᓪᓗᒍ ᑲᑎᒪᔨᐅᔪᖅ 
ᑲᑎᒪᔨᐅᓂᑯᓘᓐᓃᑦ, ᓇᓪᓕᐊᑐᐃᓐᓇᖅ ᑭᖑᓂᖔᖓᒍᑦ ᐊᑐᕐᓂᖅᐸᑕ. 

 
(3) ᑎᑎᕋᖅᓯᒪᔪᑦ 11(4)(ᐃ)-ᒥ ᐊᑐᕈᓐᓃᖅᑎᑕᐅᕗᑦ ᐊᒻᒪᓗ ᐅᑯᓂᖔᖔᖅ 

ᑭᖑᕝᕕᖅᑕᐅᓪᓗᓂ: 
 

(ᐃ)  ᑏᓯᑉᐱᕆ 31-ᒥ ᐅᓪᓗᖅᓯᐅᑎᑦ ᐊᕐᕌᒍᒦᑦᑐᑦ ᒪᓕᒡᓗᒋᑦ ᓄᑕᕋᖅ 18-ᓂᒃ 
ᐅᑭᐅᖅᑖᕐᓂᕈᓂ; 

 
(4) ᑎᑎᕋᖅᓯᒪᔪᑦ 21(ᐱ)-ᒦᑦᑐᑦ ᐋᖅᑭᒋᐊᖅᑕᐅᕗᑦ ᐲᖅᑕᐅᓪᓗᑎᒃ ᐃᒪᐃᓕᖓᔪᑦ 

"ᑐᓂᐅᕋᐃᓂᖏᑦ"-ᓚᓯᒪᔪᖅ ᑭᖑᕝᕕᖔᕐᓗᒍ "ᓈᓚᒃᓯᓯᓂᑦ"-ᒥᒃ. 
 

 (5) ᐃᓚᕈᑕᖓ (2)-ᒥ (3)-ᒥᓗ ᑎᑎᕋᖅᓯᒪᔪᑦ ᐱᖁᔭᓐᖑᖅᑎᑕᐅᓂᕋᖅᓯᒪᕗᑦ ᐃᑉᐳᕈ 
1, 1999-ᒥᑦ. 


